Id-9 Ħadd matul is-sena - Sena A

 “Mhux min jgħid ‘Mulej’, imma min jagħmel ir-rieda tal-Missier”

TALB TAL-FIDILI
Ċelebrant

Ħuti għeżież, nitolbu lil Alla Missierna jgħinna biex ngħixu l-Kelma tiegħu fl-għażliet tagħna ta’ kuljum, biex dawn ikunu jaqblu mar-rieda tiegħu.

Intenzjonijiet
1. Għall-mexxejja tal-Knisja biex jibnu l-komunità tal-Insara fuq il-blata soda tax-xandir tal-Kelma ta’ Alla. Nitolbu...

2. Għall-mexxejja ta’ pajjiżna, biex filwaqt li jaqdu lill-komunità b’liġijiet ġusti, jiftakru dejjem li fuq kull liġi hemm il-liġi ta’ Alla, li tgħin biex jinġiebu 'l quddiem il-valuri sodi li jibnu s-soċjetà. Nitolbu...

3. Għall-koppji li qegħdin ifittxu dar fejn jgħixu, biex qatt m jinsew li l-aqwa valur mhux id-dar tal-ġebel, imma l-familja li tgħix fiha. Nitolbu...

4. Għalina, biex innaqqsu l-ħafna kliem vojt tagħna quddiem Alla u naħsbu aktar li nwettqu l-Kelma tiegħu li taħdem fis-skiet. Nitolbu...

Ċelebrant

O Alla, li tibni l-ħajja tagħna fuq il-blata tal-Kelma tiegħek, agħmel li ssir il-pedament tal-għażliet tagħna fil-ħajja ta’ kuljum. Tħalliniex ninġarru mill-irwiefen tal-mod kif jaħsbu l-bnedmin, imma għinna nibqgħu dejjem sodi fil-fidi. Bi Kristu Sidna.

